
Ifighono 
ntanda ye 
kɨkyale kufika 
ɨkyɨmɨke ɨkya 
Pasaka, ʉYesu 
akalʉta kange kʉ 
kɨkaaja ɨkya Betania. Ʉkuo 
kwe kʉno akikalagha 
ʉLasali, jʉno ʉYesu 
alyansyʉsisie 
kuhʉma kʉ vafue. 



Pe ʉMaliya 
akatoola ɨsupa 
ɨnya mafuta 
amanofu agha 
kʉpakala agha 
ndalama nyinga, 
akampaka ʉYesu mʉ 
maghʉlʉ na kʉkʉmpulusia 
nɨ lɨnyele lyake. Ʉlʉnuusi 
lwa mafuta aghuo, 
lʉkamema ɨnyumba jooni.



Pepano ʉYuuda Isikalioti, ʉmo mʉ vasungʼhua vala 
kɨjigho na vavɨlɨ, akalʉta kʉ vavaha va vatekesi kuuti 
amwohele ʉYesu kʉ veene. Voope 
ye vapʉliike, vakahovoka 
kyongo, vakamʉlagha 
kʉkʉmpeela indalama. 
Pepano ʉYuuda Isikalioti 
akatengʉla kulonda 
ʉnsiki ʉnnofu 
ʉghwa kʉmwohela 
ʉYesu.



Avavʉlanɨsɨvua vala vakalʉta, 
vakavomba ndavʉle ʉYesu aveele 
alaghiile, vakalɨngʼhania ɨkyakʉlia 
ɨkya kyɨmɨke ɨkya Pasaka. Ye valɨ 
pilia, ʉYesu akatoola ʉnkate, 
akahongesia kwa Ngʉlʉve, 
akamenyʉlania, akavapeela 
avavʉlanɨsɨvua vaake akati, “Koogho 
mʉlisaghe, ʉghʉ ghwe 
mʼbɨlɨ ghwango.”



Pe akatoola ɨkɨkombe ɨkya 
lʉhʉʉje, akahongesia kwa 
Ngʉlʉve, akavapeela akati, 
“Mʉnywisaghe mweni, ʉlwakʉva ɨjɨ 
je danda jango ɨja lʉfingo lwa 
Ngʉlʉve na vaanhu vaake, jɨno 
jikungʼika vwɨmɨla avaanhu vinga 
kupyanɨlua inyɨvi saave.” 



ɄYesu akati, “Simoni, Simoni! Ʉkagʉlaghe vʉnofu 
kuuti, ʉSetano asʉmile na kupelua kʉkʉvaghela ʉmue, 
ndavʉle ʉmʼbena ngano vʉle ikwelʉsia ɨngano jaake. 
Neke ʉne, nɨkʉsʉmiile kwa Ngʉlʉve kuuti, 
nʉngalʉlekaghe ʉlwɨtɨko lwako kʉlyʉne. Neke 
kyaʉngomokiile ʉne, ʉvakangasyaghe avanino.”



ɄSimoni akamwamʉla akati, “Ghwe Mʉtwa! Ʉne 
nitavwile kuuva nuuve, nambe kʉʉve kwe kʉdindilua 
mʉ ndinde, nambe kwe kʉfua!” ɄYesu akamwamʉla 
akati, “Peteli! Nɨkʉkʉvʉʉla kuuti, ʉmʉsyʉghʉ 
ɨngʼhongove ye jɨkyale kuvɨka, ghuuva ʉngʼhanile katatu 
kuuti nʉmanyile ʉne.”



Pepano ʉYesu akalʉta na 
vavʉlanɨsɨvua vaake 
pamonga pano 
pakatambʉlwagha 
Getisemani. Akavavʉʉla 
akati, “Mukalaghe bahaapa 
pano ʉne nilʉta pala 
pikufuunya.” Akati, “Ghwe 
Nhaata, ʉve nakɨkʉtolile 
kɨmonga. Nisʉʉma 
ʉmbʉsɨkɨsie ɨkɨkombe ɨkya 
lʉpumuko. Neke nakwekʉti 
ʉvombe mʉ vughane 
vwango, looli mʉ vughane 
vwako.”



Pe akakɨlongosia ɨkɨpʉgha ɨkya vasikali ava Kɨlooma 
na vasikali avaloleleli kuhʉma kʉ vavaha va vatekesi 
na kʉ Vafalisayi, akalʉta navo mʉ mʉghʉnda kʉmo 
vakolile itaala, imuli ni filwɨlo. Nakalɨngi, 
jʉmonga mʉ veene akantova ʉnkami 
ʉghwa ntekesi ʉmʼbaha, 
akanʼdumula ɨmbulughutu ɨja 
kʉndio. ɄYesu akajova akati, 
“Vʉhɨɨla kuvomba ʉluo!” 
Akabasia ɨmbulughutu ɨja 
nkami jʉla, akansosia.



Pe avaanhu vala vakankola ʉYesu, vakantwala 
kʉ nyumba ɨja ntekesi ʉmʼbaha. Neke ʉPeteli 
akava ivɨngɨlɨla pa vʉtali. Avaanhu vala ye vafikile 
pa nyumba ɨja ntekesi 
ʉmʼbaha, vakapemba 
ʉmwoto pakate pa 
lʉvɨɨka, vakikala, vakava 
vikwota ʉmwoto. 
Ghwope ʉPeteli 
akaveela, akikala 
palɨkɨmo na 
veene. 



Neke ʉmo mʉ vakami va 
ntekesi ʉmʼbaha, jʉno 
alyale nyalʉkolo ghwa 
muunhu jʉla jʉno 
ʉPeteli akanʼdumwile 
ɨmbulughutu, akamposia 
akati, “Asi, naveeve nɨveele 
nɨkwaghile ʉlɨ palɨkɨmo nʉ 
Yesu mʉ mʉghʉnda?” ɄPeteli 
akakaana kange, nakalɨngi 
ɨngʼhongove jɨkavɨka. Pe 
akahʉma kʉnji, akatengʉla pilɨla 
kyongo.



Pambele, avavaha vala vooni ava 
Vayahudi vakɨɨma, vakantwala ʉYesu 
kwa Pilato. ɄPilato akamposia 
ʉYesu, “Asi, ʉve veeve Ntwa ghwa 
Vayahudi?” ɄYesu akamwamʉla 
akati, “Ʉve ʉjovile.” 
ɄPilato alyale ilonda 
pikʉnʼdindulila ʉYesu, pe 
akajova navo kange 
avaanhu vala. Neke aveene 

vakaghina kukwova viiti, 
“Ʉnkomelele pa kɨkovekano! 

Ʉnkomelele pa 
kɨkovekano!”



Pepano ʉPilato akamʼbɨɨka ʉYesu mʉ 
mavoko ghaave kuuti vankomelele pa 
kɨkovekano. Pe avasikali vakantoola 
ʉYesu, vakalʉta naghwo. ɄYesu 
akahʉma mʉ lɨkaaja apɨndile 
ɨkɨkovekano kyake kuhanga kufika 
pano pakatambʉlwagha mʉ Kɨebulania 
Goligota, kwekʉti, Lɨngʼala lya Mutu. 



Apuo vakankomelela palɨkɨmo na vange 
vavɨlɨ, jʉmo ʉlʉbale ʉlwa kʉndio, ʉjʉnge 
ʉlwa kʉngʼhɨghɨ, ʉmwene akava pakate.



Kutengʉla akavalɨlo aka ntanda pamwisi, ɨngʼhiisi 
jɨkakupikila ɨɨsi jooni kuhanga kufika akavalɨlo aka 
budikalʉbale, ɨlɨjʉva nalɨkava limulika. Ʉmwenda ghʉno 
ghʉlyaghavinie pavɨlɨ ɨnyumba ɨnyɨmɨke 
ɨja Ngʉlʉve, ghʉkademʉka pavɨlɨ 
kuhʉma kʉkyanya kufika 
paasi. Pe ʉYesu akalɨla fiijo 
akati, “Ghwe Nhaata! Nivɨɨka 
ʉmwojo ghwango mʉ mavoko 
ghaako.” Ye ajovile isio, 
akakʉngʉka. 



Ye vwilile, ɨSabati jɨkyale pitengʉla, 
akiisa ʉYosefu ʉghwa kʉ 
Alimataya, alyale mwoghopua 
mʉ kɨpʉgha ɨkya vahɨghi. 
Ghwope akaghulilagha 
kukwisa ʉVʉtwa vwa 
Ngʉlʉve. Ʉjuo 
akikangasia, 
akalʉta kwa 
                Pilato, 

akasʉʉma  
   ʉmʼbɨlɨ ghwa Yesu.  
  Ʉyosefu akaghʉla
   ʉmwenda ʉghwa
   kʉnsyɨlɨla ʉYesu.
   Akisia ʉmʼbɨlɨ pa
       kɨkovekano,
akaghʉniengelela nʉ
  mwenda ghʉla. 



Pe akaghʉvɨɨka mʉ mbiipa jɨno 
jabughulilue mʉ lɨnhalavue, 
akabɨlʉkɨsia ɨlɨvue ɨlɨkome pa 
mʉlyango ghwa mbiipa. 



Ɨkɨghono ɨkya vʉvɨlɨ kɨno kyale kya 
Sabati, avavaha va 
vatekesi na Vafalisayi 
vakakongʼhaana kwa 
Pilato. 



Pe vakamʼbʉʉla vakati, “Ghwe  
ntwa, tukʉmbʉka kuuti 
ʉnsyangi jʉla ye mwʉmi, 
akajovile kuuti, ‘Fingakile 
ifighono fitatu kuhʉma 
nifua, nisyʉka.’” 



“Pepano vakalʉta kʉ mbiipa, 
vakavɨɨka ɨkɨvalɨlo pa lɨvue, kuuti 
napeangavisaghe 
ʉmuunhu ʉghwa 
kʉvungulusia. Pe 
vakavaleka pala 
avasikali kuuti 
valolelelaghe.”



Ɨkɨghono ɨkya Sabati kɨkakila. Lɨno 
ye kuhenga, ɨkɨghono ɨkya 
kwasia mʉ mʉlʉngʉ, ʉMaliya 
ʉmhʉma mʉ lɨkaaja ɨlya 
Magidala palɨkɨmo nʉ 
Maliya ʉjʉnge, 
vakalʉta kulola 
ɨmbiipa. Nakalɨngi,
kɨkahʉmɨla

ɨkɨsenyeena 
ɨkɨvaha. 



Ʉnyamhola ghwa Mʉtwa akiika 
kuhʉma kʉkyanya, akaveela pa 
mbiipa, akabɨlʉkɨsia ɨlɨvue lɨla 
kʉlʉbale, akikalɨla. 
Avasikali vano 
vakalolelelagha 
ɨmbiipa, vakoghopa 
na kutetema 
kyongo kuhanga vakava 

hwenevafwile.



Neke ʉnyamhola jʉla akavavʉʉla 
avakɨjʉʉva vala akati, “Mʉleke 
pikwoghopa! Nɨkagwile kuuti, 
mʉkʉmʉlonda ʉYesu jʉno 
vakankomeliile pa 
kɨkovekano.” Napwale 
apa, asyʉkile 
ndavʉle alyale 
ɨkʉvavʉʉla. 
              Mwise 
                                                         mʉlole pano 
                                                         vakamʼbɨkile. 



Avakɨjʉʉva vala vakavʉʉka 
ngʼhaningʼhaani pa mbiipa pala, 
vajiighe nʉ lʉdwesi kʉmo valɨ nʉ 
lʉkeelo ʉlʉkome. Vakava vilʉta 
lʉvɨlo kʉkʉvavʉʉla 
avavʉlanɨsɨvua va Yesu ɨmhola 
jɨla. 



Ye vilʉta, nakalɨngi ʉYesu 
akatangʼhana navo akati, “Mwe! 
Mʉghonile!” Pe avakɨjʉʉva 
vala vakaveela kwa Yesu, 
vakafughama, vakankola 
amaghʉlʉ ghaake 
vakamwɨmɨka. 



Kange, ʉYesu akihʉfia kʉ vavʉlanɨsɨvua kɨjigho na 
jʉmo, ʉnsiki ʉghuo vakava vilia. Akavadalɨkɨla, 

ʉlwakʉva valyale vasiiti kukwɨtɨka ʉvwolesi vwa vano 
valyamʼbwene ye asyʉkile. ɄMʉtwa ʉYesu ye ajovile 

navo, pe akatolua kulʉta kʉkyanya, akava nʉ 
vʉtavʉlɨlua palɨkɨmo nʉ Ngʉlʉve. 



6054

ɄNgʉlʉve 
     avaghanile fiijo 
      avaanhu vooni mʉ ɨɨsi muno. Fye 
nambe alyanhavwile ʉne ne mwanaake,  
  ne jʉno nɨlɨ jʉmo mwene. Alyavombile 
     ʉluo, kuuti ʉmuunhu ghweni jʉno 
      ɨkʉnyɨtɨka ʉne, aleke pisova na 
        kuuva patali nʉ mwene, looli 
            aave nʉ vwʉmi ʉvwa
                    kʉvʉsila 
                      kʉsila.



Valooma 3:23 ʉlwakʉva avaanhu vooni vahosi, kange 
amaghendele ghaave naghihʉfia ʉvʉvaha vwa Ngʉlʉve.

Valooma 6:23 Nijova ʉluo, ʉlwakʉva ʉmuunhu ghweni 
jʉno ivomba inyɨvi, ʉlʉhombo lwake vwe vʉfue. Neke 

ʉNgʉlʉve ɨkʉtʉpeela ʉvwʉmi ʉvwa kʉvʉsila kʉsila, ʉluo 
nalʉhombo looli lʉvonolo kuhʉma kwa Ngʉlʉve mwa 

Mʉtwa ghwitu ʉYesu Kɨlɨsite.

Vaebulania 9:27 Kange, ndavʉle ʉmuunhu vʉle ifua kamo 
keene, neke pambele ihɨghua nʉ Ngʉlʉve, 

Vaefeso 2:8,9 ɄNgʉlʉve avapokile mʉ lʉsʉngʉ lwake 
vwɨmɨla ʉlwɨtɨko. Ʉlwɨtɨko ʉluo lʉvonolo kuhʉma kwa 

Ngʉlʉve, naluhʉma mʉ ngʉfu siinu. Namʉpelilue ʉvʉpoki 
vwɨmɨla amaghendele ghiinu amanofu, 

ʉmuunhu ghweni naangighiniaghe.



Valooma 10:9,10 kuuti ʉngajove pa vʉvalafu kuhʉma mʉ 
nhumbula kuuti, “ɄYesu ghwe Mʉtwa,” kange ʉngɨtɨke mʉ 
mwojo ghwako kuuti ʉNgʉlʉve alyansyʉsisie kuhʉma kʉ 
vafue, ghukava ʉvʉpoki. Nijova ʉluo, ʉlwakʉva ʉmuunhu 
pano ikwɨtɨka mʉ mwojo ghwake ivalɨlua kuuva mʉgholofu, 
kange angɨtɨke ʉlwɨtɨko lwake pa vʉvalafu ikava ʉvʉpoki.”

Yohani 3:16,17 “ɄNgʉlʉve avaghanile fiijo avaanhu vooni 
mʉ ɨɨsi muno. Fye nambe alyanhavwile ʉne ne mwanaake, 
ne jʉno nɨlɨ jʉmo mwene. Alyavombile ʉluo, kuuti ʉmuunhu 

ghweni jʉno ɨkʉnyɨtɨka ʉne, aleke pisova na kuuva patali 
nʉ mwene, looli aave nʉ vwʉmi ʉvwa kʉvʉsila kʉsila. 

Nijova ʉluo, ʉlwakʉva ʉNgʉlʉve naalyasungʼhile 
ʉne ne Mwanaake kʉkʉvahɨgha avaanhu, 

looli alyasungʼhile kʉkʉvapoka.”



1 Yohani 5:11-13 Ʉvwolesi ʉvuo vwe ʉvʉ: ɄNgʉlʉve 
atʉpeliile ʉvwʉmi ʉvwa kʉvʉsila kʉsila, tukava ʉvwʉmi 
ʉvuo kuhʉma kwa Mwanaake. Ʉmuunhu jʉno alɨ mwa 

Mwana ghwa Ngʉlʉve, alɨ nʉ vwʉmi ʉvwa kʉvʉsila kʉsila. 
Neke jʉno naalɨ mwa Mwana ghwa Ngʉlʉve, nsila vwʉmi 

ʉvuo. Nɨvalembiile amasio agha, ʉmue mwe vano 
mʉkʉmwɨtɨka ʉMwana ghwa Ngʉlʉve, neke mʉkagʉle 

kuuti mʉlɨ nʉ vwʉmi ʉvwa kʉvʉsila kʉsila.

